
Bismillahirrahmanirrahim.
Assalamualaikum Warahmatullahi Wabarakatuh

dan Salam Sejahtera.

SALUTASI SEWAJARNYA...

MUKADDIMAH

1. Alhamdulillah, setinggi-tinggi  kesyukuran
dipanjatkan ke hadrat Allah SWT kerana
dengan izin dan rahmat-Nya, kita dapat
bersama-sama pada petang ini dalam Majlis
Pelancaran Program MARA-MISC Edu Bridge
dan Majlis Penyampaian Biasiswa MARA-MISC
Education Sponsorship Hybrid Programme
atau MESH-MISC.



2. Terlebih dahulu saya ingin merakamkan
setinggi-tinggi penghargaan kepada pihak
MISC Berhad atas komitmen dan kesediaan
untuk bekerjasama dengan MARA dalam
usaha membangunkan modal insan
Bumiputera khususnya dalam sektor maritim
yang merupakan antara sektor strategik dan
berimpak tinggi kepada pembangunan

ekonomi negara.

3. Hari ini bukan sekadar pelancaran sebuah
program atau penyampaian surat tawaran
penajaan. Hari ini adalah manifestasi kepada
satu pendekatan baharu yang sedang
diperkasakan oleh MARA - iaitu pendidikan
yang digerakkan bersama industri,

dibangunkan mengikut keperluan industri dan



akhirnya  menghasilkan graduan yang

memenuhi kehendak industri.

MEMPERKASA AGENDA PEMBANGUNAN
MODAL INSAN

Hadirin yang saya hormati,

4. Sejak penubuhannya hampir 60 tahun lalu,
MARA telah memainkan peranan besar dalam
membangunkan modal insan Bumiputera
melalui pelbagai institusi pendidikan yang

diwujudkan.

5. Daripada MRSM, Kolej Profesional MARA,
TVETMARA, German-Malaysian Institute,
UniKL sehinggalah Institusi Pendidikan MARA



yang lain, matlamat kita tetap sama -
melahirkan modal insan yang kompeten,
berdaya saing dan mampu menyumbang

kepada pembangunan negara.

Namun landskap pekerjaan hari ini jauh
berbeza berbanding dua atau tiga dekad yang
lalu. Dunia kini bergerak pantas dengan
perubahan teknologi, automasi, kecerdasan
buatan, pendigitalan serta keperluan industri

yang semakin kompleks.

. Justeru, institusi pendidikan dan industri tidak

boleh lagi beroperasi secara silo. Pendidikan
mesti bergerak seiring dengan industri. Sebab
itulah saya sering menegaskan bahawa

kejayaan pendidikan tidak boleh diukur hanya



berdasarkan keputusan peperiksaan atau

jumlah graduan yang dilahirkan.

PENDIDIKAN BERASASKAN INDUSTRI

Hadirin yang saya hormati,

8. Atas dasar itu, kerjasama strategik bersama
industri merupakan antara fokus utama dalam
Pelan Strategik MARA. Kita mahu memastikan
setiap ringgit yang dibelanjakan untuk
pendidikan memberikan pulangan yang
optimum kepada pelajar, keluarga, industri

dan negara.



.

10.

Kerjasama antara MARA dan MISC Berhad
yang diraikan pada hari ini merupakan contoh
terbaik bagaimana pendidikan dan industri
dapat digabungkan secara strategik. Apa yang
menarik mengenai kerjasama ini ialah ia tidak
bermula di peringkat universiti atau selepas

tamat pengajian.

Sebaliknya, ia bermula sejak di bangku
sekolah melalui Program MARA-MISC Edu
Bridge yang dilancarkan pada hari ini. Program
ini melibatkan lima buah MRSM iaitu MRSM
Tun Ghaffar Baba, MRSM Alor Gajah, MRSM
Terendak, MRSM Muar dan MRSM Bentong
sebagai Sekolah Angkat Maritim MISC.



11.

12.

Melalui program ini, pelajar akan didedahkan
lebih awal kepada potensi dan peluang kerjaya
dalam sektor maritim melalui pelbagai aktiviti
pembangunan bakat, Kelab Maritim MISC,
program mentor dan perkongsian pengalaman

oleh profesional industri.

Kita tidak boleh lagi menunggu sehingga
mereka berada di  universiti  untuk
memperkenalkan sesuatu bidang kerjaya. Kita
perlu membina minat, aspirasi dan cita-cita
mereka lebih awal. Inilah sebenarnya

kekuatan sistem pendidikan MARA.



MRSM  SEBAGAI TALENT PIPELINE
INDUSTRI MASA HADAPAN

Hadirin yang saya hormati,

13. MRSM bukan sekadar institusi yang
menghasilkan pelajar cemerlang akademik.
MRSM diwujudkan untuk membangunkan
bakat Bumiputera dalam bidang sains,
teknologi, kejuruteraan dan matematik atau
STEM serta membentuk kepimpinan, sahsiah

dan jati diri pelajar.

14. Kita turut meraikan seramai 50 orang pelajar
lepasan MRSM yang menerima penajaan di
bawah MARA-MISC Education Sponsorship
Hybrid Programme atau MESH-MISC.



15.

16.

17.

Program ini cukup istimewa kerana ia
menggabungkan elemen pendidikan,
penajaan dan kerjaya dalam satu ekosistem

yang lengkap.

Pelajar bukan sahaja menerima sokongan
kewangan untuk melanjutkan pengajian
dalam bidang Kejuruteraan Maritim, malah
diberikan laluan kerjaya yang jelas dalam

industri maritim.

Inilah model penajaan hibrid yang sedang
diperkasakan oleh MARA, di mana industri
bukan lagi sekadar pengguna akhir graduan,
tetapi turut menjadi rakan strategik dalam
membangunkan bakat. Malah, program MESH
telah dilaksanakan sejak tahun 2023 dengan
penglibatan lebih 10 rakan industri strategik



dan sehingga kini telah memberi manfaat
kepada seramai 280 orang pelajar MARA.
Kejayaan ini membuktikan bahawa
pendekatan kolaboratif antara MARA dan
industri  mampu  mewujudkan laluan
pendidikan-ke-pekerjaan yang lebih tersusun,

relevan dan berimpak tinggi.

ALUMNI MARA: KEMBALI MENYUMBANG
KEPADA GENERASI BAHARU

Hadirin sekalian,

18. Saya ingin merakamkan penghargaan khusus
kepada Saudara Zahid Osman. Beliau
merupakan contoh terbaik kejayaan sistem

pendidikan MARA. Hari ini beliau menerajui



19.

20.

salah sebuah syarikat maritim terkemuka
negara dan pada masa yang sama kembali
menyumbang kepada pembangunan generasi
pelapis MARA. Inilah nilai sebenar alumni
MARA.

Saya sering menyebut bahawa alumni MARA
tidak seharusnya melihat hubungan mereka
dengan MARA Dberakhir selepas tamat
pengajian. Sebaliknya, apabila berjaya,
mereka perlu kembali menyumbang kepada
institusi yang pernah membuka peluang

kepada mereka.

Sama ada melalui perkongsian kepakaran,
pembangunan bakat, peluang latihan industri,
penajaan pendidikan mahupun peluang

pekerjaan.



21. Saya berharap lebih ramai alumni MARA yang
kini berada dalam sektor korporat, GLC,
syarikat multinasional, sektor profesional dan
keusahawanan akan tampil untuk bersama-

sama membangunkan generasi baharu MARA.

22. Kerana kejayaan sebenar MARA bukan hanya
diukur melalui bilangan pelajar yang
menerima pendidikan. Tetapi sejauh mana
graduan dan alumninya mampu kembali
menyumbang kepada pembangunan

masyarakat, industri dan negara.

AMANAT KEPADA PELAJAR MARA

Tuan-tuan, puan-puan dan para pelajar yang

diraikan,



23.

24.

Kepada 50 penerima penajaan MESH-MISC,
saya ingin mengucapkan tahniah atas
kejayaan anda. Namun ingatlah bahawa surat
tawaran yang diterima hari ini bukan sekadar

satu pengiktirafan. Ia adalah satu amanah.

Saya berharap suatu hari nanti, dalam
kalangan penerima penajaan dan pelajar-
pelajar MARA yang berada di hadapan saya
hari ini, akan lahir jurutera maritim bertaraf
dunia, pakar teknologi maritim, kapten kapal,
pengurus armada antarabangsa, pemimpin
korporat dan mungkin juga Presiden serta
Ketua Pegawai Eksekutif syarikat-syarikat

global.



25.Dan apabila saudara-saudari mencapai
kejayaan tersebut, jangan lupa asal-usul dan
institusi yang telah membantu membentuk
perjalanan hidup anda. Kembalilah untuk
membimbing generasi yang akan datang
sebagaimana yang dilakukan oleh alumni-

alumni MARA pada hari ini.

PENUTUP

26. Akhir kata, saya sekali lagi mengucapkan
tahniah kepada MISC Berhad atas komitmen
yang ditunjukkan dalam  menjayakan
kerjasama strategik ini. Saya yakin kerjasama
MARA-MISC akan menjadi model rujukan
kepada lebih banyak kolaborasi antara institusi

pendidikan dan industri pada masa hadapan.



27.5emoga usaha murni ini  akan terus
melahirkan generasi profesional maritim
Bumiputera yang berkemahiran tinggi,
berdaya saing di peringkat global dan mampu

menerajui masa depan industri maritim

negara.
Sekian.

Wabillahi taufiq walhidayah,
Wassalamualaikum Warahmatullahi

Wabarakatuh.



